
POJAM INFLACIJE 

Inflacija kao pojam potiče od latinske riječi inflation-naduvati što znači naduvavanje ili nadimanje tj. 
prekomjerno povećanje papirnog novca koji kola u zemlji. Inflacija je povećanje novčanog opticaja koji 
ima za posljedicu povećanje cijena. U zemljma tržišne privrede to se ispoljava porastom cijena, u 
centralističkim privredama to se manifestovalo nerealizovanom kupovnom moći stanovništva1. Prema 
Samuelsonu inflacija znači opšti porast nivoa cijena i može biti blaga i oštra2. Mnogi ekonomisti tvrde da 
svako povećanje cijene ne mora da dovede do inflacije odnosno ne nosi inflatorni karakter. Inflacija može 
da postoji i bez rasta cijena. Prema tim shvatanjima uzroke treba tražiti u postojanju monopola, državne 
kontrole cijena i sl. Što je značajan doprinos teoriji inflacije. Suština inflacije prema novim shvatanjima nije 
u porastu cijena već u porastu novčanih odnosa u kojima efektivno novčana tražnja prevladava nad 
ponudom robe i usluga bez obzira da li se takvo stanje odražava ili ne na povećanje opšteg nivoa cijena. 

U konomskoj politici postoje dva stava o tome da li na povećanje cijena utiče ekspanzija tražnje ili 
povećanje troškova proizvodnje. 

Inflacija tražnje se javlja kad novčana tražnja ne može biti pokrivena ponudom robe i usluga. Inflacija 
troškova kada je porast cijena nastao porastom troškova proizvodnje . 

Termin inflacija nastao je tokom američkog građanskog rata 1861 – 65 godine a istorija inflacije počinje 
sa atinskim tiraninom Hipijem 524 p.n.e. i Septimijem Severom, rimskim imperatorm. Inflacija može 
nastati kao posljedica deficita javne potrošnje budžetskog računa, deficita platnog bilansa3. 

